
دلبەر جزیری:

پێویستە چەند 
ساڵێك كار 
بكەم تا بتوانم 
بەرهەمێك بڵاو 
بكەمەوە

ئەگەرچی لە ئەوروپا لە دایكبووە و پەروەردە و خوێندنیشی هەر لە ئەوروپا بووە، بەڵام دلبەر جزیری وەك كچە كوردێكی عاشقی 
هونەر، بە هاوكاری خانەوادەكەی هەر لە منداڵییەوە هەوڵیداوە لە رێگەی گۆرانی و موزیكەوە خزمەت بە هونەری كوردی بكات، 
س������ەرەڕای س������ەختیی كاری هونەری لە هەندەران ئەو بەردەوام بوو، ستایلێكی تایبەت بە خۆیشی لە گۆرانیی وتندا هەیە. دلبەر 

جزیری كە ئێستا لە ئەڵمانیا نیشتەجێیە، بەم شێوەیە وەڵامی پرسیارەكانی گوڵانی دایەوە.

• ئێستا سەرقاڵی چیت؟
-  لەسەر پڕۆژەیەكی نوێ كار دەكەم كە سینگڵە  و بە نیازم 
دوای تەواو بوونی بە كلیپیش بڵاوی بكەمەوە، بەڵام تا ئێستا 

سپۆنسەرێكم نییە، بۆ ئەوەی كلیپەكە تۆمار بكەم.
• بۆچی وەك زۆربەی هونەرمەندانی دیكەی كورد رووت لە 

كاری سینگڵ كردووە؟
- من باس������ی خۆم دەكەم هۆكارەكەی بۆ من تەنیا ماددییە، 
چونكە م������ن ناتوانم بەرهەمێك بڵاو بكەم������ەوە و باوەڕ ناكەم 
هیچ هونەرمەندێكی دیكەش بتوانێت ئەمە كارە بكات ئەگەر 
بیەوێت ئەلبوومێك بڵاو بكاتەوە، م������ن كار دەكەم پەیداكردنی 
بژێوی ژیانیش لە ئەوروپا ئاس������ان نیی������ە، بۆیە ئەگەر بمەوێ 
ئەلبوومێ������ك بڵاو بكەمەوە پێویس������تە 4 تا 5 س������اڵ تەنیا بۆ 
ئەلبوومەك������ە كار بكەم تا بتوانم كارێكی جوان پێش������كەش بە 

جەماوەر بكەم.
• جگ������ە لە كاری رۆژان������ە و كاری هونەری، لە خوێندن بە 

كوێ گەیشتی؟
- ت������ا قۆناغی زانكۆم خوێندووە، بەڵام لەبەر ئەوەی دەس������تم 
ب������ە كار كرد نەمتوانی لە زانكۆ خوێندن تەواو بكەم، بێگومان 
ئەم������ەش تا راددەی������ەك پەیوەندی ب������ە كاری هونەریی منەوە 

هەبووە.
• بە گوێرەی یاس������ایەك لە ئەڵمانیا هەر كەس������ێكی بیانی بە 
زمانی ئەڵمان������ی گۆرانی بڵێ، حكومەت������ی ئەڵمانیا هاوكاری 
زۆری دەكات، تۆ كە دەتوانی بە زمانی ئەڵمانی گۆرانی بڵیێ، 

بۆچی ئەم كارەت نەكرد؟
- بەر لە هەر شتێك دەمەوێ ئەوە بڵێم كە من لە خانەوادەیەكی 
هونەردۆس������ت پەروەردە بووم و بەر لەوەی بە كوردی گۆرانی بڵێم 
زۆر كۆمپانیای هونەریی ئەڵمانی داوایان لێكردم كاریان لەگەڵدا 
بكەم، بەڵام من رازی نەب������ووم، هەرچەندە بۆ من گۆرانیی وتن 
بە زمانی ئەڵمانی و ئینگلیزی زۆر ئاسانە، چونكە حەزم دەكرد 
ب������ە كوردی گۆرانی بڵێم و ش������تێكی نوێ بخەم������ە نێو هونەر و 
كەلتووری كوردی، مەبەس������تم ئەوە نییە كە كەلتووری رەس������ەنی 
كوردی ل������ە بیر بكەین، یان فەرامۆش������ی بكەین، هەروەها حەزم 
دەكرد كە گۆرانییەكانم تەنیا بۆ گەنجەكان نەبن، بەڵكو كەسانی 

بەتەمەنیش گوێ لە گۆرانییەكانم بگرن .
• وتنی گۆرانی بە زمانی بیانی بۆ تۆ كارێكی ئاساییە؟

- بێگومان زۆریش ئاس������اییە، چونكە بەر ل������ەوەی بە كوردی 
گۆران������ی بڵێم لە قوتابخانە بە زمانی ئەڵمانی گۆرانیم وتووە، بە 
پێچەوانەوە سەرەتا وتنی گۆرانی كوردی بۆ من زۆر زەحمەت بوو، 
چونكە زمانی كوردی فرە دیالێكتە، ئەمەش گرفتێكی گەورەی 
بۆ درووستكردم و سەرەتای دەستپێكردنی كاری هونەری شارەزاییم 
لەم دیالێكتانە نەبوو، بەڵام مستەفای برام وەك مامۆستایەك بوو 

بۆ من و فێری كردم چۆن بە كوردی گۆرانی بڵێم.
• ئەگ������ەر بە زمانی ئەڵمانی گۆرانیت وتبا لەو وڵاتەش زیاتر 

ناسراو نەدەبووی؟
- بەڵێ، بێگومان زیاتر دەناسرام، هەروەها ئەو كات تەنیا كاری 
هونەریم دەكرد، چونكە هونەرمەندانی ئەڵمانی و بیانی تەنیا كار 
و پیش������ەیان گۆرانی وتنە و س������ەرچاوەی بژێوی ژیانیانە، بەڵام 
هونەرمەندی كورد ناچارە كارێكی دیكەش������ی هەبێت، بۆ ئەوەی 
بژێوی ژیانی پەیدا بكات جگە لەوەی كە بتوانێت كاری هونەری 

ئەنجام بدات.
• زۆرێك لە ئافرەتە هونەرمەندەكان بە هۆكاری جیاجیاوە رەخنە 
لە گۆرانی و كلیپەكانی������ان گیراوە، تۆ كە چەند كلیپێكت هەیە، 

ئایا دووچاری ئەم جۆرە رەخنانە بوویتەوە؟
-راس������تە، بەڵام پێویس������تە ئەوەش ب������اس بكەین ك������ە ئافرەتە 
هونەرمەندەكانیش هەموویان وەك یەك نین لە هیچ روویەكەوە، من 
لە ئەوروپا لە دایكبووم، بەڵام دایك و باوكم بەشێوەیەك پەروەردەیان 
ك������ردووم كە كەلتووری خۆم ون نەك������ەم و بەر لەوەی فێرە زمانی 
ئەڵمانی ب������م، ئێمەیان فێرە زمانی كوردی ك������ردووە، بەڕای من 
پێویس������تە هەموو كوردێك لە ئەوروپا سەرەتا فێرە زمانی كوردی 
ببن، س������ەبارەت بە گۆرانی و كلیپەكانیش بە هەمان شێوە هەموو 
كەس������ێك ئازادە، من بۆخۆم زۆر حەز لە جلوبەرگی جوان دەكەم، 
بەڵام پێویستە هەموو كەسێكیش كەلتووری خۆی لە بیر نەكات، 
هەروەها لە كلیپەكانیش������مدا زیاد لە پێویست س������ەمام نەكردووە، 
ئەگەرچی م������ن لە بواری س������ەما كردنیش������دا توانایەكی زۆرم 
هەیە، چونكە نەمویس������تووە لە گۆرانییەكی كوردی، سەمایەكی 
ئەمریك������ی، یان ئەوروپی لەگەڵدا ئەنج������ام بدەم، ئەوەی جێگەی 
خۆشحاڵییە ئەوەیە كە تا ئێستا هیچ شتێكی نیگەتیڤم نەبیستووە 
دەرب������ارەی خۆم تەنانەت لە ئەنتەرنێتی������ش، بەڵكو ئەوەی هەبووە 
هەموو پۆزەتیڤ بووە و زیاتر دەستخۆش������ییان لێكردووم، ئەمەش 

بۆ من مایەی شانازییە.
* تا راددەیەك رەچەش������كێن بووی بەوەی وەك كچێك بە ئاشكرا 

گۆرانیت بۆ كوڕ وتووە، چۆن ئەو یڕیارەت دا؟
- لە نێو كورد و لە گۆرانییەكاندا بەتایبەتی هەمیشە وا باوبووە 
كە كوڕ بە كچ بڵێ خۆش������مدەوێی، بەڵام ئاساییە كە كچیش بە 
ئاش������كرا بە كوڕ بڵێ تۆم خۆشدەوێ، چونكە خۆشەویستی حەرام 
نیی������ە و بۆ هەردوو لا وەكو یەكە ، ئەم������ەش تا راددەیەك بۆ ئەو 
كات شتێكی نوێ بوو لە كوردستان، بۆیە بە لای منەوە شتێكی 

ئاساییە وەك كچ گۆرانی بۆ كوڕ بڵێم. 
* لە رووی ئەكادیمییەوە چیت لە بواری هونەر خوێندووە؟

- لە هیچ پەیمانگە، یان كۆلێژێكی هونەری لەبواری گۆرانی 
و موزی������ك نەمخوێندووە، دەنگ خۆش������ی تەنیا بەهرەیەكە خوای 
گەورە پێی بەخش������یوم، منیش بەم بەهرەیە دەس������تم داوەتە كاری 

هونەرییەوە.

ئه ستێره ی سینه مایی جیهانی جۆن كلۆد ڤاندام ئاشكرای 
كرد كه وا له  ته مه نی منداڵیدا رۆژنامه فرۆشی كردووه  بۆ 
ئه وه ی خه ونه كانی به دی بهێنێت و ببێت به  ئه ستێره یه كی 

سینه مایی جیهانی.
ڤاندام له  دیمانه یه كیدا له گه ڵ كه ناڵی )الحیاه (ی میسری 
گوتی: من كه س������ێكم بڕوام به  خه ون هه یه ، بۆیه  هه ر له  
منداڵیی������ه وه  خه ونم به وه  ده بینی كه  ببم به  ئه س������تێره یه كی 
س������ینه مایی و بۆ به دیهێنانی ئه م خه ونه ش زۆر هه وڵمدا، 
كاتێ������ك ده مخوێند له  هه مان كاتدا گوڵم ده فرۆش������ت و له  
ته مه نی 11 س������اڵیدا ده ستم به  مه ش������قی كاراتی كرد بۆ 
بونیادنانی له شم كه  ئه و كات زۆر بێ هێز بوو. ڤاندام زیاتر 
ده ڵێ: ل������ه  به لژیكا هیچ ئه زموونی 
نواندنم نه بوو، به ڵام باوكم زۆر 
هان������ی ده دام، بۆیه  منیش 
كه وتم  خه ونه كانم  به دوای 
ئه مریكا  ب������ۆ  چ������ووم  و 
رۆژنام������ه م  له وێ������ش  و 
ده فرۆشت و سه رده مێكیش 
تا  ب������ووم،  گارد  ب������ۆدی 
گه یشتمه  ئه و ئاسته ی ئێستا 

و خه ونه كانیشم هاتنەدی.

هونەر بە دنیای ناساندخەونەكەی هاتەدی

ن������ەوال زوغبی یەكێكە لە هونەرمەندە س������ەركەوتووەكانی 
لوبن������ان كە چەندین س������اڵە بەردەوامە ل������ە گۆرانی وتن و 
هونەرەكەش������ی لە پێش������ڤەچووندایە و خاوەن جەماوەرێكی 

زۆریشە.
نەوال زوغبی لە دیمانەیەكدا سەبارەت بە گرنگیی هونەر 
لە ژیانی������دا و ئەوەی كە تا چەند س������وود، یان زیانى بۆى 
هەبووە، دەڵێ: ناتوام بڵێم هونەر ئازادیی منی زەوت كردووە، 
بەڵام دان بەوەدا دەنێم ئەگ������ەر هونەرمەند نەبووامایە لەنێو 
خەڵك نەدەناس������رام و ژیانم زۆر ئاس������انتر دەبوو لە ئێستادا، 
وەك هەر مرۆڤێكی دیكە ژیانی ئاس������ایی و س������ادەی خۆم 
بەسەر دەبرد، بۆ هەر ش������وێنێك حەزم بكردبا دەچووم بەبێ 
هیچ كۆت و بەندێك، بەڵام خۆشەویستی من بۆ هونەرەكەم 

هەموو ئەو شتانەم بیر دەباتەوە.
نەوال زوغب������ی ئاماژە بەوە دەكات ك������ە زۆر جار داوای 
لێك������راوە لە پ������اڵ گۆرانی روو لە نواندنی������ش بكات و لەم 
بارەیەوە دەڵ������ێ: كاتێك لە قاهیرە بووم چەندین جار لەلایەن 
زۆر ل������ە كۆمپانیاكان������ەوە داوام لێكرا روو ل������ە نواندن بكەم 
بەتایبەت������ی لە بواری س������ینەما و بۆ ئەم مەبەس������تە چاوم 
ب������ە چەندین دەرهێنەری گەورە ك������ەوت، جگە لەمە چەند 
دەرهێنەرێك������ی بیانیش داوایان لێكردم كاریان لەگەڵدا بكەم 
لە چەند كارێكی س������ینەمایی گەورەدا، من س������ەرەتا زۆر 
بە جۆش������ەوە بابەتەكەم وەرگرت و گرنگییەكی زۆریشم بەو 
بابەتە دا، ب������ەڵام بارودۆخی تایبەتی خ������ۆم و بارودۆخی 

ناس������ەقامگیریی وڵاتانی عەرەب������ی وایكرد كە ئەم كارە 
ئەنج������ام نەدرێت، ئەوەی راس������تیش بێت، بۆ من زۆر 

زەحمەت بوو بتوانم لە قاهیرە بمێنمەوە و كارەكەش 
وای دەخواست كە چەند مانگێك لەوێ بم.

سكارلێت روو لە تەلەفزیـۆن دەكات
دوای ئەوەی، بوو بە ئەس������تێرەیەكی ناس������راوی هۆڵیۆد و توانی چەندین خەڵاتی جیاجیا 
لە بواری س������ینەما بەدەس������ت بهێنێت، كچە ئەكتەری ناوداری هۆڵیۆد، سكارلێت جۆهانسۆن 
بۆندێكی لەگەڵ كۆمپانیای )س������ۆنی پیكچەر( واژۆ كرد بۆ بەشداریكردن لە زنجیرەیەكی 

تەلەفزیۆنی كورت كە لە هەشت ئەڵقە پێكدێت.
 س������كارلێت لەم زنجیرە تەلەفزیۆنییەدا رۆڵی پاڵەوان دەبینێت كە لە ئێستادا كریستۆڤەر هامپتۆن 
سەرقاڵی نووسینی سیناریۆكەیەتی، زنجیرەكە باس لە گەنجێك دەكات كە پەیوەندیی خۆشەویستی 

لەگ������ەڵ كچی مامی هەیە، بەڵام دەكەوێتە داوی خۆشەویس������تی ئافرەتێك كە لە 
مێردەكەی جیابووەتەوە، بۆیە لە هەردوو لاوە تووشی گرفت و ئاستەنگی زۆر 

دەبێتەوە، بەتایبەتی كە مامی ئەم گەنجە ئاس������تەنگ و گرفتی زۆر لە 
بەردەم خۆشەویستییە نوێیەكەی دادەنێت و بە هەموو شێوەیەك دەیەوێ 

ببێتە رێگر لەبەردەم ئەم خۆشەویستییەدا، لە لایەكی دیكەوە ئێستا 
س������كارلێت خەریكی وێنەگرتنی رۆڵ������ی خۆیەتی لە فیلمێكی 
نویدا ب������ە ن������اوی »the black widow« و تێیدا رۆڵی 
ئافرەتێك دەبینێت كە تواناكانی لە مرۆڤی ئاس������ایی زیاترن. 
ش������ایەنی وتنە دوایین فیلمی س������كارلێت )لوسی( بوو كە 
بە یەكێك لە فیلمە س������ەركەوتووەكانی ئەم ساڵ دادەنرێت 
و بۆ ماوەی چەندین هەفتەی لە ریزی پێش������ەوەی ئەو 
فیلمانە بوو كە زۆرترین داهاتیان هەبوو و شان بە شانی 
مۆرگان فریدمان و ئەكتەری میس������ری عەمرو واكد 
رۆڵی پاڵەوانی تێدا بینی و سیناریۆكەی نزیك بوو لە 

.»the black widow« فیلمی

ه تی 
ی خزم

 كورد
امێری

 به  ئ

 دەكرێ
كوردی

یقای 
مۆس

لاره: 
گ

هەمیشە لەنێو كورداندا ئافرەتی هونەرمەندی بەتوانا 
هەڵكەوتوون كە توانیویانە لە رێگەی هونەرەوە خزمەت 
بە كەلتوور و فەرهەەنگی رەسەنی كوردی بكەن و 
ئەگەر بۆ مێژوو بگەڕێینەوە بە دەیان نموونەمان 
هەیە، لە ئێستاشدا بە هەمان شێوە بە دەیان كچ و 
ئافرت هەن كە خزمەت بە رەوتی هونەری كوردی 
دەكەن لە هەموو پارچەكانی كوردستان و تەنیا بە 
گۆرانی وتن نەوەستاون، بەڵكو بەشێكیان ژەنیاری 
بەتوانان بەجۆرێك ئێستا لە هەموو پارچەكانی 
كوردستان بوونی گرووپ و تیپی هونەری تایبەت بە 
كچان دیاردەیەكی نامۆ نییە و ئێستا بوونیان كارێكی 
زۆر ئاساییە لەلایەن جەماوەر و خودی هونەرمەندە 
ئافرەتەكانیشەوە.

گلارە فوئاد س������ەرەڕای ئەوەی مامۆس������تای زانكۆیە، لە 
هەمان كات������دا تەنبورە ژەنێكی لێهات������ووە و لە كاتی ژەنینیدا 
هەس������ت بە جۆرە عەش������قێك دەكەی لەنێوان ئەم كچە و ئامێرە 
موزیكییە رەس������ەنەكەی. ئەو خانمە ته نبووره  ژه نێكی دیاری 
)گرووپ������ی موزیك������ی بێاس������ارانی(�ه ، له  گش������ت چالاكییه  
هونه رییه  جۆراوجۆره كانی ئه م گرووپه  بەش������داری دەكات و بەو 
پەیوەندیی������ەی كە لە نێ������وان گلارا و تەنبوورەكەیدا هەیە زیاتر 

سه رنجی ئاماده بووان بۆ خۆیان راده كێشن.
گلاراە وه ك ئه ندامێكی گرووپی بێسارانی ئاماژه  به وه  ده كات 
كه  وه رگرتن و بوون به  ئه ندام له و گرووپه  په یوه ندی به  ره گه زه وه  
نییه،  به ڵكو زیاتر ده وه س������تێته سه ر توانای هونه ریی ئه و كه سه 
و زیاتر ده ڵێ: ئامانجی سەرەكیی گرووپەكەمان خزمەتكردنە 
بە هونەری رەس������ەنی كوردی، ئەمەش لە هەڵبژاردنی ئامێرە 
مۆس������یقییەكان و ئەو گۆرانییانەی پێشكەش������یان دەكەین بە 
تەواوەتی دیارە، بوونی یەك ئامانج كە خزمەتكردنی هونەری 
كوردییە، كەش و فەزایەكی پڕ لە رێز گرتن و خۆشەویس������تی 
و گیان������ی هاوكاری ل������ه  گرووپه كه دا درووس������تكردووە، هەر 
ئەمەش هۆكارێك بووه  بۆ ئه وه ی رگه زی مێ روو له و گرووپه  
بكه ن و ل������ە رێگەی ئەم گرووپەوە حەز و ئارەزووی خۆیان بۆ 
هون������ەر و خزمەتكردن بە هونەری ك������وردی دەرببڕن، من خۆم 
ش������انازییه كی زۆر به وه وه  ده كه م كه  یه كێكم له  ئه ندامانی ئه و 
گرووپه  هونه رییه  وه ك ژه نیارێكی ته نبوور  كه  یه كێكه  له  ئامێره  

موزیكییه  ره سه نه كان و تاموچێژێكی تایبه تی هه یه«.
ئەوشی خستەڕوو كە پارساڵ له  س������اڵیادی ئه نفالدا زنجێره  
كۆنسێرتێكی گۆرانی و موزیكیان پێشكه ش كردووە، گوتیشی: 
ئەو زنجێره  كۆنس������ێرتە مایه ی خۆش������حاڵی هه موو لایه ك بوو، 
هیوادارم بتوانین له م كارانه دا به رده وام بین و پشتگیری زیاتری 
هونه رمه ن������دان به  گش������تی بكرێت بۆ ئه وه ی ب������ه رده وام بن له  
خزمه تكردن به  هونه ری ره سه نی كوردی، بەتایبەتی كە ئێستا 
لێش������اوێك رووی لە هونەری كوردی كردووە و پێویس������تە زۆر 
بە وریاییەوە مامەڵەی لەگەڵدا بكرێ بۆ پاراس������تنی هونەری 

كوردی.
لە ئێستادا ئافرەتانی بواری هونەری كوردی تەنیا گۆرانیبێژ 
نین، بەڵكو بەش������ێكی زۆریان لە پاڵ گۆران وتندا موزیكژەنن 
و شارەزاییەكی زۆریان لە ئامێرە موزیكییە كوردییەكان هەیە، 
گلارا لە گرووپەكەی������دا تەنبوورژەنە ئەمەش تایبەتمەندییەكی 
دیكەی بەخۆی و بە گرووپەكەیش������ی بەخش������یوە، چونكە ئەم 
ئامێ������رە چەند تایبەتمەندییەكی هەیە كە پێویس������تە ژەنیارەكان 

رەچاوی بكەن.
س������ه باره ت به  خزمه تكردنی هونه ری ك������وردی و هه وڵدان بۆ 
پێشخس������تنی و ناس������ینی میلله تی كورد له  رێگەی هونه ره وه  
گلاراە ده ڵێ: ئاشكرایه  هه موو نه ته وه یه ك گرنگی به  كەلتووری 
ره س������ه نی خۆی ده دات و هه وڵی پاراس������تن و هێشتنه وه ی به  
زیندوویی ده دات، له وانه ش گۆرانی و موزیك كه  گرنگییه كی 
زۆریان هه یه  له سه ر ئاس������تی جیهان و به تایبه تیش گۆرانی و 
موزیكی ره س������ه نی خۆیان، چونكه  موزیك پێناسی هه ر 
نه ته وه یه كه ، ئێمه ی كورد ماوه ی چه ندین ساڵه  
له س������ه ر خاك و ڵات ل������ه  پێناو مانه وه  
خه ب������ات و ش������ۆڕش ده كه ین، 

هێرش������ی توند و به هێزی دوژمن و ناحه زان������ی ئێمه  زیاتر بۆ 
نه هێش������تن و له ناوبردنی زمان و كەلت������ووری كورد بووه ، بۆیه  
هونه ر و وێژه ش له و هێرشه  بێبه ش نه بوون و به  هه موو شێوه یه ك 
هه وڵی له ناوبردنی درا، ئێستا دوای ماوه ی ئازادبوونی به شێك 
له  خاكی كوردس������تان، یه كێك له  كاره  گرنگه كانمان پێویس������ته  
پاراستنی هونه ر و موزیكی كوردی و به تایبه تی ئه و ئامێرانه  
بێت كه  به  ته واوی كوردی و ره س������ه نن، به ڵام تا ئێس������تا وه كو 
پێویست میلله تی كورد ئاشنایه تییه كی ته واویان ده رباره ی ئه م 

ئامێره  و مێژووی نیی������ه، له وا نه ش ته نبووره  كه  ئامێرێكی 
ته واو كوردییه ، هه روه ها پێویسته  هونه رمه ندانی كورد 

ئێستا س������وود له م جۆره  ئامێرانه  وه ربگرن، چونكه  
ده نگێك������ی خۆش و ناوازه ی هه یه ، هه روه ها بۆ 
ئه وه ی به  زیندوویی بمینێته وه  و نه وه ی ئێستا 

و داهاتووش پێی ئاشنا بن.
پێویستە ئاماژە بەوە بكەین لە زۆربەی 
بۆنە و یادە نیشتمانییەكاندا گرووپی 
بێسارانی چەندین كۆنسێرتیان ساز 

ماوەی  ل������ە  هەروەها  ك������ردووە، 
رابردووشدا بە نیازی ئەنجامدانی 
كاروچالاكییەك������ی  چەن������د 
دیك������ەی هون������ەری بوون لە 
بەڵام  كوردستان،  شارەكانی 
وەك زۆرب������ەی چالاكیی������ە 
ئەم  دیكە  هونەرییەكان������ی 
بارودۆخە دارایی و سیاسی 
و سەربازییەی كە ئێستا 
هەرێمی كوردستان پێیدا 
تێپەڕ دەبێت، رێگر بووە 

لە ئەنجامدانی.

